
AUTOLIKIDAZIO PROPOSAMENA

Zergadun batzuei etxera bidaliko zaizue proposamena, Foru Ogasunak eskura daukan informazioan oinarritutakoa. Proposamena ontzat ematen baduzu, bi bide daude onartzeko: telefonoz edota Internet bidez.

Euskaraz: proposamena eta eskutitza ele bietan jasoko duzu. Telefonoa erabiliz gero, euskaraz hitz egin eta Ogasuneko langileak euskaraz beteko du aitorpena; gainera, aurrerantzean Foru Ogasunarekin dituzun harremanak euskaraz izan daitezen nahi ote duzun galdetuko dizute. Internetez eginez gero, euskarazko aukera erabil dezakezu.

MEKANIZATUA

Foru Ogasuneko bulegoetan egiten da; ordiziarrok Beasainen edo Donostian egin dezakegu. Horretarako hitzordua eskatu behar da, telefonoz edo Internetez.

Euskaraz: telefonoak euskara aukeratzeko bidea emango dizu, baita Interneteko atariak ere. Bulegoan euskaraz hitz egiten baduzu, langileak euskaraz beteko du zure aitorpena; hala ere, ziur egoteko, adieraz iezaiozu aitorpena euskaraz egiteko borondatea. Bukatzeko, aurrerantzean Foru Ogasunarekin dituzun harremanak euskaraz izan daitezen nahi ote duzun galdetuko dizute.

TELEMATIKOA

Baimenduta dauden erabiltzaileek har dezakete bide hau, eta batez ere finantza-erakundeek eta artezkaritza edo aholkularitza zerbitzuek erabiltzen dute. Gune horietara gure sarreren, gastuen, kenkarien eta abarren frogagiriak eraman eta bertako langileak arduratzen dira aitorpena egin eta bidaltzeaz. Bezero jakin batzuentzako zerbitzua izan ohi da.

Euskaraz: Ordizian toki askotan egin ahal izango duzu aitorpena euskaraz. Espresuki adierazi beharko duzu bertan euskaraz egiteko borondatea.

NORK BERE BIDETIK

Inprimakia estankoan eros daiteke edo Internetetik jaitsi. Sinadura elektronikoa eta pasahitz operatiboa eskuratuz gero, aitorpena osorik Internet bidez ere egin daiteke.  

Euskaraz: inprimakiak ele bietan daudenez, zeuk erabaki ahal izango duzu zein hizkuntza erabili. Interneteko gunean euskaraz betetzeko aukera izango duzu.
Errenta aitorpena euskaraz egiteko dauden aukerak
















































